
GU IO'M GE'’KAM MEEJIK KAM
NA PAI’ DHIR TUM JUAN NA BA'X BHAI' CHUI'KA' GU MEEJIK

NAT JAX CHH GU GE’KAM na ba’ maakam jum dufiia, na mim binda’ gio na ja’k jum bhiiya’
na jax chu daaxix mi’ artiikulo 2°. ta’m mi’ kam na pai’ gu G¢’ u’'uan meejik kam na pai’ tu
daa nam jax ja’k kioka’ gio na tum buada’ gu Pue’mlos nam Maap jup tu’i’ Meejik kam, bhaan
gu pue’mlos o’dam gio gui’ nam aaprikadir jiim nam bar meejik kam.

Mi ju’idharam mix maax gui’ na bhaan jix Maati’ gu Meejik, na ja’pni jum kai’ch.- Pue’'mlos
nam Maap jup tu'i’ Meejik kam. Na pai’ gu G¢’kam jix kai’ na ji’x Meejik.

ANDRES MANUEL LOPEZ OBRADOR, G¢’kam jix kai’ Ya' kam na jix jir Meejik, gu
ja’tkamtugi’n jix matka’ pim:
Na bhai’dhir nam pai’ tu juan gui’ nam jir Diputaados gio gu Senadoores, bhaaf jotxi mit
dhi’fi
NAT JAX CHH GU GE’ KAM

“‘BHAI NA PAI TUM DA'NSA’ NA JAX JA'K TUM BUA YA’ MEEJIK, BHAAN PUI’ NA
JAX JA'K JIX BHAAI’ NA TU BUADA’ NA MI’ DAAXIX NA PAI' GU ARTICULO 135 MI' KAM
NA PAI' GU GE' UUAN MEEJIK KAM NA PAI' TU DAA NAM JAX JAK KIOKA’ GIO NA
TUM BUADA’ GU PUE’'MLOS NAM MAAP JUP TU’I' MEEJIK KAM GIO BHPYDIR NAM PUI’
TH'YA’ BEX NA BAR AM GU BHAI' JAP KAM GE’GER PUE’MLOS GIO BA’ YA’ GE KII
MEEJIK, PUI' KAI'CH MAAKAM JI DHUK, MI BINDAK GIO JA’K BHHK GU ARTIIKULO 2°.
MI’ KAM NA PAI' GU GE’ UUAN MEEJIK KAM NA PAI' TU DAA NAM JAX JA'’K KIOKA’
GIO NA TUM BUADA’ GU PUE'MLOS NAM MAAP JUP TU'I’ MEEJIK KAM, BHAAN GU
PUE’MLOS O'DAM GIO GUI’ NAM AAPRIKAD{R JIIM NAM BAR MEEJIK KAM

Artiikulo dai ma’n.- Makam mi tum dai gui’ na maap mu ua’iix ma’n, gook, baik,
maakob gio jix chamam; gu ta’tak ga'n I, Il, Ill, IV gio gu xixibkam V, VII gio VIII mi’ kam
Na pai’ gu A; gui’ na maap mi ua’fiix ma’n, gook, gu xib kam gu ta'tak ga’n I, I, lll, IV, V,
VI, VII gio baik mi’ kam Na pai’ gu B; gio gui’ na maap mi ua’fiix ma’n mi’ kam Na pai’ gu
C; jai’ mi’p jum bipna’n am gui’ na maap mi tu ua’fiixka’ jixum ma’n; ma’n gui’ na maap mi
tu ua’iixka’ gook bhaan gu taakga'n gu ll, gu ta’tak V, VI, VII, gammi ja’k ji jimchu’ndat
na jax jix bhai’ mui’ ba jim, ma’n gui’ na maap mi tu ua’iixka’ gu xib kam gu taak VII gio
gu ta’tak XII gio XIII mi’ na pai’ gu A; ma’n na maap mi tu ua’iiixka’ gook gu taak | gio gu
ta’'tak 11, 11, VI, X, XI gio XV, gammi ja’k ji jimchu’'ndat na jax jix bhai’ mui’ ba jim, mi’ Na
pai’ gu B; gui’ na maap mi tu ua’fiixka’ gook gio baik mi’ Na pai’ gu C; gio ma’n pup mi
tum ua’na’ nar D ka’; ja’k jum bhibhii gu gook na maap mi tu ua’iix mi’ na pai’ gu xib kam
gu taak VII gio ba’ gu gatukkam gui’ na maap mi tu ua’iix mi’ kam Na pai’ gu A; biix mfi’
kam na pai’ gu artiikulo 2°. Mi’ kam na pai’ gu G¢’ u’'uan meejik kam na pai’ tu daa na jax
ja’k kioka’ gio na tum buada’ gu Pue’mlos nam maap jup tu’i’ Meejik kam, na ba’ pui’fii
ja’k bi'ya’ na jax mui’ ba jim:

Artiikulo 2°. Gu Meejik jir dai ma’n gio na cham jum ji'dilhka’n, bhaan jup duufix gu
mui’ nam jai’ch gu pue’mlos gio gui’ nam aixim tu oi'dha’ gu ja’tkam.

Gu meejik bhaan jup dufiix gui’ nam mui’ jai’ch nam aixim tu oi’ldha’ gu ja’tkam na dhi’
pik ki'n siispix nam jai’ch gu pue’mlos o’dam, nam jir dhi’ gui’ nam maap jup tu’i’ nam jir ja



maamar gu bajikkam gu ja’tkam nam ya’ pu tu oi’dha’ meejik; gio nam pui tu bia’, pui pui’ tu
bua gio nam pui tu mattu’n nam jax ja’k gio nam pai’ jum jumpa’n, na jax ja’k tu daaxix, nam
tu’ bhaan dudua, nam aixim tu oi’dha’ gu ja'tkam gio nam jax ja’k jum g¢’gg¢rkamtar, piam

jk pix dhi’ puchu’m.

Nam jix bhai’ jix matka’ na tu’ bhaan jix maati’ na jaroi’ jir o’'dam jum aa’ na jir dhi’ pik
ka’ na bhaan jum aaga’ nam jaroi’ bhaan pui’fii tu dufiia’ nat jax jum tii bhaan gu pue’mlos
o’'dam.

Mi’ nam pai’ tu kio gu o’dam jir mi’ kam ka’ am ma’n pue’mlo o’dam, gui’ nam ma’'n
maap jumpaxim mi’ pai’ tu oi’dha’ka’, nam tu’ bhaan tu dudua gio nam aixim tu oi’dha’ gu
ja’tkam, nam mi’ kioka’ ma’n dibiirta’m gio nam dilh ja bia’ka’ gu g¢’ggrkam nam pui’'ii ja’k
mi ja da’nsada’ nam jax ja’k tu bua.

Gui’ na ja a'mkam fAiok gu pue’mlos o’dam nam dilh pui’ ja’k tu buada’ nam jax ja’k jix
maat bhaan pui’ tum dufia’ na jax chu daaxix nam dilh pui’ ja’k tu oi’ldha’ka’ nam jax jix
aa’ na ba’ dhi’ ki'n bima’n jup tui’ka’ gu meejik. Nam ba’ pui’ ba tii'ya’ nam jir pue’mlos gio
nam mi’ tu kio gu o’dam jum aa’ nam xi Aiidhat, sia gu biix pix nat jax bam tii biipi’dir dhi’fi

ka’'m dhi artiikulo, nam jax chufiiok, nam pai’ ja’p tu kio gio nam jax ja’k dilh jum tit¥'.

Pui’ bam tii nam gu pue’mlos gio nam pai’ tu kio gu o’dam na tu ja a’mkam fiok gio ba’
na tu’ jum a’ nam jax buada’ bax bhaai’ ba’ nam jax dhuuk dilh jum palhbuidha’ gio nam
dilh tu bia’ka’ nam tu’ jix a'nda’.

A.

Dhi’hi dhi G¢’ u’'uan meejik kam na pai’ tu daa nam jax ja’k kioka’ gio na tum
buada’ bax maat gio na silhkam pui’ tu bua na ba’ jix bhaai’ka’ nam bhaan pui’
tu dufiia’ gui’ na tu’ ja a’'mkam fiok gu pue’mlos gio ham pai’ tu kio gu o’dam
nam dilh pui’ ja’k tu buada’ nam jax ja’k jix maat gio, ba’ dhi’ bhaan, nam dilh pui’
ja’k tu o’dha’ka’ nam jax ja’k jix aa’:

Nam pui’ ja’k t¥iidha’, bhaan nam dilh jax ja’k tu bua no’t tu’ jax bam duu gio ba’
bhaan dhi'Ai dhi G¢’ u’'uan meejik kam na pai’ tu daa nam jax ja’k kioka’ gio na
tum buada’, nam jax ja’k mi ja daraas gu ja g¢’gg¢rkamtuk, na jax ja’k maap jix
bhai’ mi’ tu oi'ldha’, nam tu' bhaan dudua, nam jax ja’k jum gg¢'ggrkamtar gio
nam aixim tu oi’dha’.

Nam bhaan pui’ tu dufiia’ gio nam jup dufia’ nam dilh jax ja'k tu buada’ no’t tu’
jax bam duu na bhaan jix bhai’ tum dudiidha’ gu tu’ na cham am ka jimda’, pui’
ja’k xi chu dufiidhat na jax ja’k tu daaxix dhi’ ka’'m dhi G¢’ u'uan meejik kam na
pai’ tu daa nam jax ja’k kioka’' gio na tum buada’, tu’ ka’'m xi Aiidhat gui’ na ja
nuuka’n gui’ na tu’ ja a’'mkam fAiok gu ja'tkam, gui’ na ja a'mkam fiok bix gu
ja'tkam gio, dhi’ pik, nam jix bhai’ tui’ka’ gu u’ub. Pui’ tum daasa’ na jax chu'm
gio na jax ja’k jum dufia’ nam ba’ pui’ ba tii'ya’ gu gé’g¢rkam na bar am piam
bhai’ na pai’ tum a’gat tum echka’n.

Nam pai’ juugit’ jir g¢’ggrkam gu o’'dam pui'm ja'k tu dufia’ gu dilh ja
g@'gérkamtuk bhaan nam dilh jax ja’k tu buada’ no’t tu’ jax bam duu gu
pue’mlos gio nam pai’ tu kio gu o’dam, bhaan na jax ja’k tu daaxix gui’ na bhaan

pui’ tum bua, pui’ na jax bam kai’ch dhi’ G¢’kam meejik kam na pai’ tu daa nam
jax ja’k kioka’ gio na tum buada’.

Nam pui'fii ja’k mi ja daasa’ nam dilh jax ja’k tu bua gu ja g¢’ggrkamtuk piam
gu jaroi’ na ja a’'mkam fiokda’ nam ba’ pui’ tu buada’ nam jax ja’k mi ja daraas
gu ja gé’gérkamtuk, silhkam pui’ xi chu buidhat nam ba’ gu u’ub gio gu chichio’i
o’dam jix bhai’'m taatit gio nam bhaan xim palhbui’fidhat gui’ na ja a’mkam fiiok
nam tu bhotaarda’ gio nam ja bhotaaru’ nam ba’ biix ma’n nam jax chui'ka’; gio
pui’ up na ba’ jir amka’ nam mu bapkia’ gio nam tu juana’ bhaan gui’ nam ki'n
jum gé’ggrkamta’ gio nam jax ja’k mim da’nsa gu g¢’'ggrkam no’t mit biipt ji
bubua piam no’ mit ja dai, dhi’ pui'fi ja’k tum dufia’ dai na xim niidhidhat na jax
ja’k tu daaxix na tu tui’ka’ na j’x jir meejik, nam pai’ ja’p jir g¢'ggrkam gu g¢’gér
pue’'mlos gio na dilh pui’ ja’k tu kio na jax jix nam G¢’ kii Meejik. Cham ji'xkat,
gui’ Nam dilh jax ja’k tu bua gu o’dam no’t tu jax bam duu ba so’'mdha’ gui’ na
ja @mkam fiok nam jai’ jum g¢'gérkamta’-tu bhotaarda’ gu ja'tkam u’ub gio
chichio’fi nam pai’dhuuk mi ja daasa’ gu g¢’g¢rkam munisiipioskam.

Nam ulhifika’, nuuka’nda’ gio na jix bhai’ chu dufiidha’ gu tu ja bixchu’, na
maaxik jix maax gio gui’ na cham maax, nam jir dhi’ biix gui’ nam aixim tu oi'dha’
gio ba’ nam tu’ bhaan jix maati’. Pui’ bam tii nam bax maat na biixdhit jir ja
matda’ gu jaxchu’m pue’mlo dhi’ dhi ja bixchu’, bhaan pui’ na jax ja’k tu daaxix.

Nam tu chianda’ nam tu’ ki'n jax buada’, nam jix bhai’ dhufiidha’, nam ulhifika’,

pix.

Nam mi’p tui’ka’, bhaan na jax chu daaxix gu artiikulo 30. mi’ kam na pai’ gu
g¢’ u'uan meejik kam na pai’ tu daa nam jax ja’k kioka’ gio na tum buada’, na
pai’dhuuk jup jum dufia’ gui’ nam tu’ bhaan tu mamtuxdha’ nam ba’ bhaan
machia’ nam mui’ jai’ch nam aixim tu oi’dha’ gu jat’kam na bhaan jup dufiix gu

Nam jup dudia’, nam pui’ tu buada’, nam jix 0’ jup duiia’ gio nam tu mattu’nda
gui’ nam tu’ dilh ki'n jum duduadhi’fi, gio pui’ up gui’ nam ja dagias gu bopkam
nam ba’ ja ni’idha’, no’m ba tu mamrat gio na pai’dhuuk ba tu marka’. Bax ja
maat am gu ja’tkam nam puchu’m ka’'m tu juan, binkam gu ja matda’ gio nam
jax ja’k jum duduadhi’fi.

Nam mi’ bia’ka’ gio nam jix bhai’ chu dhufiia’ nam pai’ tu kio, gio nam ulhifika’
gui’ nam tu’ jix chu maat gio nam tu’ jax bua gui’ nam aixim tu oi’dha’ gu ja’tkam
gio ba’ biix na ji'x gu ja dippur, binkam gu du’nkamtam no’t pui’ ja tit gu
jaxchu’m g¢’kam, bhaan pui’ na jax ja’k tu daaxix no’ bhaan jix bhai’ na pui’ tum
dunia’.

Na jix bhaaika’, xi Atidhat na jax ja’'k jix bhaai’ nam bia’ gu dibiir na ya’ aagix dhi
g¢’ u'uan meejik kam na pai’ tu daa nam jax ja'k kioka’ gio na tum buada’ gio
gui’ na jax chu daaxix na pui’fii bhaan tum buada’, gio pui’ up no’m ba bia’ gui’
na ja a’'mkam fiok jai’ ja’tkam piam gui’ nam jir mi’kam nam pai’ kio, nam mf’
tu’ jax buada’ gio nam jix bhai’ ki’'n tu jax buada’ gu tu’ na mi ja’p tu jai’ch nam
pai’ tu oi’ldha’ gio nam pai’ ja’p jup tu’i’, dai gui’ cham no’ mi’ jix bhaai’ na tum
juana’, pui’ na jax chu daaxix dhi g¢’ u’'uan meejik kam na pai’ tu daa nam jax
ja’k kioka’ gio na tum buada’. Na ba’ pui’ii tum dufia’ mi’ nam pai’ tu kio jir am
nam maap jum dagia’ pui’ na jax ba tu daaxix.

Mi dhaasa’ am, mi’ munisiipios nam pai’ jai’ch gu o’dam, gu jaroi’ na ja a'mkam
mi’ jir g¢’kamka’, nam xi fiidhat na jax ja’k tu daaxix na tum buada’ nam ba’
ma’n nam jax jir g¢’gg¢rkamka’ gu u’ub gio chichio’ii gio ba’ gui’ nam mui’ maap
aixim mi tu oi’dha’ gu jatkam bhaan pui’ na jax chu daaxix na bhaan jix bhaai’
na pui’ tum dufiia’. Na pai’ tu daaxix gio nam jax mi tu daas gu g¢’g¢r pue’mlos
ba machia’ am gio nam jix bhai’ dufia’ dhi’ na tu’ tu a’'mkam fiok, nam ba’ dhi’
ki'n pui’ tu dufiia’ nam jai’ mi'p tui'igida’ gio na jaroi’ ja a’'mkam bhai’p tuika’
g¢’ggrkam jabui.

Ja’k jum bhii gui’ na ya’ tu ua’iix kat

Jix bhaai’ nam jai’ mi'p tui'’ka’ na ji’x na pai’ jugit’ jir g¢’kam gu Meejik. Na ba’
silhkam pui’ tum dufia’ bhaan dhi’ na tu a’mkam fiok, bixkap na pai’ tum
a’gadat jix bhai’'m tum bua gio gu tu’ na mui’ jim bhiichdha’ no’'m jai’ mi’p tui'dht’,
didilh piam biixdhit, jum aa’ nam xi Alidhat nam dilh jax ja’k tu bua no'’t tu jax
bam duu gio na tu’ pik bhaan jix maati’ nam jax ja’k tu oi’dha’ bhaan pui’ na jax
chu daaxix dhi g¢’ u'uan meejik kam na pai’ tu daa nam jax ja’k kioka’ gio na
tum buada’.

Gu ja’'tkam o’dam bia’ am, gammiji, gui’ na ja a’'mkam fiiok na jai’chka’ na jaroi’
ja palhbuidhidha’ gio nam jix bhai’ ja aagi’idha’ jaxchu’m ma’nkam gui’ nam ja
Ai'ok ki'n mu ja aagidhidha’, gui’ nam jumai fii'ok ki'n tu ua’'na’, palhbui’'idham
gio gu jaroi’ na io’'m jix maat bhaan gui’ na ja a’'mkam fiiok gu o’dam, gui’ Na
mui’ jai'’ch gui’ nam dilh jax ja’k tu bua no’t tu jax bam duu, na bhaan tim
niidhidha’ nam gu u’'ub makam tu oi’'dha’ na gu chichio’fi, na mui’ aixim tu oi’'dha’
gu ja’tkam gio nam jax ja’k tu fiok.

Na bhaan pui’ tu dufiiidha’ gui’ na ja a’'mka fiiok nam gaagidha’ nam jax ja’k jix
bhai’ tu kioka’ xi fiidhat am nam jax ja’k tu oi’dha’, nam tu’ bhaan dudua, nam
jax ja’k jum gé’gérkamtar gio nam aixim tu oi’dha’, tu’ ka’'m xi Aiidhat am biix na
tu’ mija’p tu jai'ch nam ki'n tu’ jax bua gu ja’'tkam bhaan pui’ na jax chu daaxix
na ja’k tum dufia’.

Nam xi ja tikkadidhat na pai’dhuuk tum daasidha’ na jax ja’k tutui’ka’ piam nam
jax ja’k tiya’ na jax ja’k jum dufiia’ gu tu’ nam jax jix dhufiikka’, no’ ampik silh
ja a’ji piam no’ makam tu bua mi’ ja’p nam jax chu kio piam xikolh, dhi’ pui’
kai'fikam nam ba’ ba tu aaga’ no’'m jix aa’ piam, no’ pui’ili, nam ma’n fii'ok jup
dufia’ bhaan dhi’ puchu’m.

Gui’ nam mu tu ja tikka’nda’ gu o’dam jup jum buada’ am bhaan pui’ na jax ja’k
tu duiiix gio na jax ja’k tu daaxix nam ba’ silhkam tu’ ka’m xi Aiidhat gio nam jix
bhai’ bhaan jum palhbui'fidha’ biix gui’ na ja a’'mkam fAiok gu pue’mlos o’dam
gio nam pai’ tu kio nam gu mi’ jix maati’ dhi’ ka’'m dhi g¢’ u'uan meejik kam na
pai’ tu daa nam jax ja’k kioka’ gio na tum buada’.

No’ gui’ nam jax ja’k tiiya’ na jax ja’k jum dufia’ gu tu’ dai ma’n pix palhbui’i, na
jfk mi jugia’ gu tumifi na mu tim titikka’nmira’ dhi’ dilh tu namkidha’.

Gu ma’nkam piam no’ ja a’mkam mi’p tu’i’ ja’p daakam gu ja'tkam no’t mi'dhir
ba boosulh gu tumifi nam jax ja’k tiiya’ na jax ja’k jum dufia’ gu tu’ no’ bhaan
mi’ tim tikka’n jum aa’ na ja makia’ gu pue’mlos gio nam pai’ tu oi’dha’ gu o’dam
gu tu’ na biix ja aiya’ gio ma’n na ji’k, bhaan pui’ na jax chu daaxix no’ bhaan
jix bhaai’ na pui’ tum duhia’.

Gu pue’mlos gio nam pai’ tu kio gu o’dam dai dhi’ am jir am nam pui’ chii'ya’
nam cham a’, bhaan na jax chu daaxix nam jax ja’k tu dufia’, no’t cham pui’
chum duu na jax dhi’ na tu a’'mkam fiiok na ya’ jum a’ga’. Na jax ja'k tu daaxix
nam tu dufiia’ dhi’ puchu’m ka’m jix bhai’ tu dufia’ na jax ja’k, na jir am ka’ gio
na jax ja’k tum no’ cham a’.

Ja’k jum bhii gui’ na ya tu ua’fix kat.

B. Na ji'x jir meejik, gu g¢’gér pue’'mlos, gu Munisiipios gio, no’ jir am, na pai’ ja’p ju’
gu dirba’ga’n gu G¢’ kii Meejik, jum aa’ nam aaga’ na pai’ tum juana’ gio nam tu daasa’
na jax tum dufia’ na ba’ silhkam bhaan jix bhai’ pui’ tu buada’ am gui’ na ja a’mkam
Aiok gu o’dam gio nam jax ja’k jix bhai’ tu kioka’, maap gui’ nam mui’ jai'ch nam aixim
tu oi'ldha’ gio na gammiji pui'fii ja’k tutui’ka’, dhi’ jum aa’ nam jup dufiixka’ gio nam
jabiim pui’ tu dufia’.

Na ba’ pui’ tum dufiia’, dhi’ dhi g¢'ggrkam ja a’'m jup tutu’i’' nam:

Pui’ xi chu dufiia’ nam jax ja’k biix jix bhai’ tu kioka’ mi’ nam pai’ ja’p tu oi'dha’
gu pue’mlos o’dam, nam ba’ jix jix kikifka’ gio nam jix bhai’ tu oi’fika’, bhaan
gui’ na jax ja’k jum tii'ya’ na tum dufia’ na tum juana’ na ba’ jum muidhalhdha’
gu ja tumii’ gio nam pui’ ja’k tu dufia’ nam jax ja’k aixim ti is, na jax ja'’k pu
bajikdir tim is, dhi’ pik gu ga’ntirka’, gu mija’p kam gu kaichuk, na jax ja’k jum
is gu koi’ gio nam jix bhai’ mi tu juanda’ dibiirta’'m, nam cham mi toi’bi'idha’ gu
tu’ cham bhai’ tu bua gio gu tu’ nax maimda’.

Mi’ na pai’ tu daaxix jup dufia’ na tu’ ki'n cham xijaim tutui’ka’ nam jax ja’'k tu
oi’dha’ gio na jai’chka’ nam tu’ bhaan dudua gu pue’mlos gio nam pai’ tu kio gu

o’dam, gio na pui’ ba tii'ya’ na gui’ nam bixdhit tum juanda’ jir dhi’ nam jax ja’k
jum jumpa’n gu ja’'tkam gio gui’ nam aixim tu oi’dha’ gu ja’tkam.

Mu tu aaga’, bhaan na jax chu daaxix gio nam jax ja’k ja’k ja buidha’, biix ma’'n
na ji’k, na ji’k jir am gio ma’n na ji'k, nam ja makia’ gu tumifi gu pue’mlos gio
nam pai’ tu kio gu o’dam, nam dilh jix bhai’ dhuuka’.

Pui’ ja’k tu dufia’ nam jax ja’k jum a’nda’ nam ba’ bax maatka’ gio nam nuukda’
gu tu ja bixchu’, gu matda’ gio nam tu’ dilh jax chu bua gu pue’mlos gio nam
pai’ tu kio gu o’dam, bhaan pui’ na jax ja’k tu daaxixka’.

Silhkam pui’ tu dufia’ gio na jix o’ jup dufii@’ gu o’dam mamtuxi’ii, maap gui’
nam mui’ jai’'ch nam aixim tu oi’'dha’ gio nam jax ja’k tu fiok, bhaan:

a) Nam ja aagi’idha’ nam jix maatit tu u'uanda’ gio gu mamtuxi’il bix na ji'x
pix jix bhaai’, pui’ pix ka’, jir biixi'fika’ gio ba’ na pui’fii ja’k tu'mka’ nam jax
aixim tu oi'dha’ gu ja’tkam gio nam jax ja’k tu fiiok;

b) Nam tum mamtuxdha’ gu o’”dam nam ba’ bax chu matka’ gio ba’ na pui’
tum dufia’ nam jax ja’k dilh tum mamtuxi'i.

c) Nam jup duiia’ gui’ nam jax ja’k ja palhbui’idha’ tumifi ki'n gui’ nam tum
mamtuxdha’ gu ja'tkam o’dam no’'m tum mamtuxi’i sia nam jI'x pix ba
jiimda’;

d) Nam dhi’ ki'n tu juanda’ gui’ na gook fii'ok ki'n bhaan tum matuxi’fi, binkam
gui’ nam jax ja’k dilh tu mamtuxi’ii gio nam tu mamti gu pue’mlos o’dam,

gio

e) Nam aaga’ gio nam jup dufii@’ gui’ nam bhaan tu mamtuxi’idha’ nam
bhaan machia’ nam aixim tu oi’dha’ gu pue’mlos gio nam pai’ tu kio gu
o’dam gio na ji’x tu’ jix bhaai’ buifior gu Meejik; gio pui’ up, nam tu chianda’
nam jix bhai’p maap tu oi'nka’ mui'dhit gu pue’'mlos, nam cham ja
jfdilhka’nda’ gio nam cham tu’ pix ja nii'idha’.

Nam pui’ dhuiia’ na ba’ jir amka’ nam ja duduadhi’idha’ gux kako’kkam nam
mik ja’p xi aichdha’ na pai’ tum duduadhi’idha’ xi Alidhat nam jax aixim tu
oi’dha’ gu ja’'tkam, gio pui’ up nam jix matka’ nam tu’ dilh ki’'n jum duduadhi’ii.

Nam silhkam pui’ tu dufiia’ na jax gui’ na ja a’mkam fAiok nam ba’ tu kuada’ gu
koi’ gui’ nax bhai’ tu ia’dhi’fi, na gammiji jai’'chka’ gio jix kit koi’ puchu’'m nam
jaxchu’m dilh tu kua’, dhi’ pik jix io'm xi ja nii’fidhat am gu a’alh.



VII.

VIII.

XL

XIl.

X1

Nam jix bhai’ tu dufiia’ nam jax ja’k tu kio gu pue’mlos gio nam pai’ tu kio gu
o’dam gio nam pai’ ja’p mui’ maap jup tui’ka’, dhi'm ki'n pui’ tum dufia’ gu tu’
na bhaan silhkam jir amka’ nam ja makia’ gu tumifi nam bhaan jup dufia’ gio
nam jix kif' jup dufia’ gu ja ba’bhak, gio pui’ up nam ja palhbui’fichu’'nda’ gu tu’
ka’'m na jix io'm jum a’, jix bhai’ ji chu duukat na tu’ mija’p tu jai’ch gio nam jax
aixim tu oi’dha’, gu ja matda’ gio nam jax ja’k aixim tu juan.

Pui’ chu dufia’ am nam ba’ silhkam jai’ mi'p tui’figida’ gu u’'ub o’dam, nam biix
ma’n nam jax chui’ka’, nam tu juantu’nda’ nam jax ja’'k jix bhai’ tu kioka’ gu
pue’mlos gio nam pai’ tu kio gu o’dam; na jix bhaai’ka’ nam tum mamtuxdha’,
gio pui’ up nar am ka’ nam bia’ka’ gu dibiir; nam jai’ mi'p tui’ka’ na pai’ tum
aagidha’ na jax ja’k tu tui’ka’, gio nam tu dakoogi’fidha’ gio nam tu’ka’m nii’idha’
gui’ na ja a'mkam fiok gu ja’tkam.

Silhkam pui’ tu duiia’ am gio na mik ja’p xi aichdha’ gui’ na tu’ bhaan nai’ tum
mattu’nda’ na ba’ jix bhaai’ka’ na mu ja’p tum a’jida’ pue’mlos gio nam pai’ tu
kio gu o'dam, xip duuji am gio nam mik ja’p xi aichdha’ gui’ na tu’ bhaan jix
bhaai’ na muja’p a’jida’, bapoi gui’ nam dilh jup ja bua, nax kaidha’ka’ gu raadio,
na pai’ tum mamxi'ii gio Internetta’m gui’ na mik ja'p a’ji.

Jup dufia’ am gio nam silhkam jix bhai’ chu dufia’ nham ba’ gu pue’mlos gio
nam pai’ tu kio gu o’dam jir amka’ nam bia’ka’, nam tu juana’, nam tu chianda’,
nam jup dufia’ gio nam jix bhai’ dhuuka’ gui’ nam ki'n mu tu mattu’n, gu mui’
na bhaan tum mamxi’i gio jai’ up gu xixibkam na bhaan tum mattu’'n, silhkam
jix bhai’ xi chu duuji na ba’ jix kaidha’ka’ gu raadio gio na pai’ ja’p gio nax

gu tu’ na bhaan jix maati’ nam jax ja’k tu oi'dha’.

Aaga’ am nam jax ja’k tu duiia’ nam ba’ gu pue’'mlos gio nam pai’ tu kio gu
o’'dam jix bhaai’ka’ nam pai’dhir mu tu mattu’'nda’ gio nam bia’ka’ gu matda’
nam jix bhai’ chui’ka’, nam biix ma’n nam jax chui’ka’ gio nam maap jix bhai’
mi’'p tui’ka’ gui’ nam aixim tu oi’dha’, cham jaroi’ tu’p pix fAiidhat na ba’ bhaan
jix maati’ka’ nam mui’ aixim tu oi’dha’ gu ja’tkam o’dam.

Nam ja palhbui’idha’ nam pai’dhuuk tu juanda’ gio nam jax ja’k jix bhai’ tu kioka’
mi’ nam pai’ tu kio gu o’dam bhaan gu tu’ nar amka’ na ba’ jix bhai’ ja aajidha’
gu ja tumii’, na jai'’chka’ nam pai’ tu juana’, nam tu’ ki'n tu juana’ gio nam jax
ja’k dilh pu tu juan, nam ba’ jix io'm mui’ ba tu oraa’, gio pui’ up na ba’ bhaan
biix ma’'n na ji’k ja aiya’ gui’ na tum saba’n gio nam tu ga'ra’.

Nam tu daasa’ nam jax tu dufiia’ nam ja nuuka’nda’ mi’ nam pai’ tu kio gio gu
ja’tkam o’dam nam nai’ tu juanidha’, ya’' na ji’x jir meejik gio diirapdir gu meejik,
dhi’ pik, na tum juana’ bhaan:



XIV.

XV.

a) Nam bax matka’ nam jax ja’k tu oi’ldha’ mi’ nam pai’ ba tu kio gu ja’'tkam
o’dam gio gu ja’tkam o’dam gui’ nam nai’ tu juanidha’ nam pai’ ba aiya’ ya’
irbandir gu meejik;

b) Nam silhkam pui’ tu duiia’ nam ba’ bhaan jum palhbui'idha’ gui’ na ja
a’mkam fiok gui’ nam muja’p ga’ntir tu juan, gui’ nam kichcham tu juan gio
gui’ nam jir jix kako’kkam;

c) Nam jix bhai chu dufiia’ nam ba’x kikiika’ gu u’ub; gio nam ja palhbui'Aidha’
gui’ ki'n nam jax ja’k jix bhai’ tu ja mamtuxdha’ gio nam jix bhai’ chu kua’da’
gu a’alh, biipibup ja maamar gui’ nam nai’ tu juanidha’.

d) Gammijim ja ni’fidha’ nam jix bhai’ chui’ka’ gui’ na tu’ ja a’mkam hiok gu
ja’tkam, gio

e) Nam tu dakoogi’fidha’, xi fiidhat nam jir jaroi’dha’, nam nai’ tu mattu’nda’
gui’ nam aixim tu oi'dha’ gu ja’tkam gio nam bixkap jup tui’ka’ nam pai’ tu
juan nam ba’ jix bhai’ maap jup tui’ka’ gum jaja’nnim gio nam ji'n maap tu
kio.

Mi’ na pai’ tu daaxix jup dufia’ na tu’ ki'n gu ja’tkam o’dam nam maakam
ja’k ba kio gio gui’ nam nai’ tu juanidha’, pui jir meejik kam ka’ gio ba’ nam
pui mup tui’ka’ nam jir pai’kam.

Xi ja tikkada'’ ji am gu pue’mlos o’dam nam jup dufia’ Na jax tum daasa’ nam
tu Dufia’ nam ba’ jix bhai’ tu kioka’ na ji'x jir Meejik gio na jax ja’k jum tii'ya’ na
tum dufiia’ nam tum juana’ bhai’ ja’p g¢’ggr pue’'mlos, mi’ kam munisiipios gio,
na pai’dhuk pui’ tum dufia’, na pai’ ja’p ju’ gu dirba’ga’n gu G¢’ kii Mejik gio, no’
pui'fii, nam pui’ tu dufiia’ nam jax ja’k tu chian gio nam jax ja’k ilhi’i na tum
juana’.

Tim tikkada’ gio nam jix bhai’ ilhdhat ja palhbui’idha’ gu pue’mlos gio nam pai’
tu kio gu o’dam, bhaan nam jax ja’k gio nam pai’ jum jumpa’n, bipi'dir nam ba’
pui’ ba tii'ya’ gio nam pui’ tu dufiia’ nam jax ja’k tu daasa’ na tu tutui’ka’ piam na
jax ja’k tii'ya’ na jax ja'k jum duiia’ gu tu’ no’ ampik silh ja a’ji piam no’ makam
tu bua mi’ ja’p nam jax chu kio piam xikolh, bhaan pui’ na jax jum kai'’ch gu taak
XIII bhai’ na pai’ gu A dhi’ili ka’'m dhi artiikulo

Bhai’ nam pai’ tu Juan gui’ nam jir Diputaados bhai’kam Nam pai’ tu juan gu
diputaados gio gu senadoores, nam pai’ tu juan gu dipuaados bhai’ ja’p g¢’g¢gr
pue’mlos kam gio munisiipios, bhaan nam tu’ ka’m tu juan, aaga’ am nax bha’
jix maati'ka’ nam jax dhufia’ gu tumifi nam ja makia’, gio pui’ up nam jax ja’k tu
duiia’ gio mui’ ji chu juana’, nam ba’ gu pue’mlos gio nam pai’ tu oi'dha’ gu
o’dam jix bhai’ dufiia’ gio nam ki'n ba tu juana’ pui’ na jax chu daaxix bhaan dhi’
puchu'm.

Cham makam ji ja bua’t gui’ na tu’ tu a’kam fAiok nam ya’ jum a’'ga nam ja
palhbui’fi gu o’dam, na pai’ ja’p tu kio gio pue’mlos, biix gui’ nam pui’ ja’k up tu



oi’dha’ na jax dhi’ am jix bhaai’ka’ ham dhi’ na tu’ ja a’mkam fiok bhaan biix pui’
up tu dufia’ pui'fii na jax ja’k tu daaxix.

C. Dhi'hi dhi G¢’ u’'uan meejik kam na pai’ tu daa nam jax ja’k kioka’ gio na tum buada’
mi’ bam a’ga am gu pue’mlos gio nam pai’ tu kio gu ja’'tkam nam aaprikadir jiim nam
bar meejik kam, nam jax dilh jum tiit‘nda’, na dhi’ gui’ mui’ jai’ch nam aixim tu oi'dha’
gu ja'tkam ki'n jup duiiix gu Meejik. Dhi’ bhaan bia’ka’ am dhi’ na tu’ ja a’'mkam fiiok
nam bhai’ jum aa’ bipi'dir dhi’fii ka’'m dhi artiikulo, nam ba’ silhkam tu juanda’ nam jix
bhai’ tu oi'fika’ gio nam bixkap jup tui’ka’, bhaan pui’ na jax chu daaxix dhi’ii ka’m dhi
G¢’ v'uan meejik kam na pai’ tu daa nam jax ja’k kioka’ gio na tum buada’, gio pui’ up
nam dilh pui’ ja’k tu buada’ nam jax ja’k jix maat bhaan pui’ tum dufiia’ na jax chu
daaxix nam dilh pui’ ja’k tu oi’ldha’ka’ nam jax jix aa’ na ba’ dhi’ ki'n bima’n jup tui'ka’
gu meejik.

Gu pue’mlos gio na pai’ tu kio gu ja’tkam nam aaprikadir jiim nam bar meejik kam jir
dhi’ am gui’ nar ja maamar gu ja’'tkam nam baasi'ndir ja’k jiim na pai’ afrika titi’ na mit
ya ai gio nam ya’ ba tu kio na pai’r meejik pu bajikdir na mit pai’dhuuk ya ai gu nanbat,
nam dilh tu bia’ nam jax ja’k tu a’ga, nam ja ja’k tu saba’n gio nam tu ga’ra, nam dilh
jax ja’k tu oi'ldha’, nam tu’ bhaan dudua, nam jax ja’k jum g¢’gérkamtar gio nam aixim
tu oi’dha’, piam ji'k dhi’ puchu’m, gio na mit pui’ ba tii nam maap aixim mi tu oi’dha’ gio
nam jir maakam tu’m.

Gu pue’mlos gio na pai’ tu kio gu ja’tkam nam aaprikadir jiim nam bar meejik kam bia’
am na tu’ ja a’mkam fiok gio ba’ na tu’ jum a’ nam jax buada’ na gu’ jix bhaai’ nam jax
dhuuk dilh jum palhbuidha’ gio nam tu bia’ka’ nam tu’ jix a’nda’. Gio pui’ up ja a’mkam
Aiok nam:

l. Nam nuuka’nda’ nam tu’ bhaan jix maati’ nam jir jaroi’dha’, nam jax ja’k tu kio,
nam tu’ daan gio biix gu tu ja bixchu’ na maaxik jix maax gio gui’ na cham maax
gio gu ja matda’ bix mi’kam pue’mlo, bhaan pui’ na jax chu daaxixka’;

Il. Nam tu dakoogi’iidha’, nam ba ja machia’ gio nam nuuka’nda’ gu ja matda’,
nam tu’ bhaan tu palhbui’fi na jax chum dufiiix ya’ meejik gio gui’ nam mui’ aixim
tu oi'dha’ gu ja’tkam ya’ Meejik, jum aa’ na mi’ jix maati’ka’ u’'uanta’m gui’ na jax
j@’k tum Mantuxi'i ya’ na ji’x jir Meejik, gio

lll.  Nam mi ja daasa’ ham pai’ jup tu duiiidha’ gu u’uan gio na pai’ tu daasidha’,
gu matda’, nam tu jakkulhi’i, nam jir jik gu ja’tkam gio na pai’ tim tikka'n, dhi’
ba’ bhaan gui’ nam puchu’'mka’m tu juan jup dufia’ am na jax ja’k mui’ jim
bhiichdha’, na tu’ ki'n gio nam jax ja’k jum daasa’ nam jir jaroi’'dha’ gio nam jax
ja’k dilh jum tiit¥’.

D. Dhi'ii’ dhi G¢’ u'uan meejik kam na pai’ tu daa nam jax ja’k kioka’ gio na tum
buada’ gio G¢’ pue’'mlo silhkam pui’ tu bua na ba’ jix bhaai’ka’ nam gu u’ub o’dam gio
gui’ nam aaprikadir jiim nam bar meejik kam nam jai’ mi'p tui’ka’ gio na silhkam ma’n
nam jax chui’ka’ na mui’ ji chu juana’ nam jax ja’k biix jix bhai’ tu kioka’ gu pue’'mlos
gio nam pai’ tu kio gu o’dam; nam jai’ mi'p tui’ka’ na pai’ tum aagidha’ na jax ja'k tu
tui’ka’; nam tu dagoogi’idha’ gio nam tu’ka’m nii’'idha’ gui’ na ja a’'mkam fiok nam ba’



tum mamtuxdha’, nam tu ja dudua’fidha’, nam bia’ka’ gu dibiir gio jai’ up gui’ na ja
a’'mkam fiok gu ja’tkam.

Bax maati’ gio nam silhkam pui’ tu bua na ba’ tu’ ja a’mkam fiiokda’ gu a’alh, biipibup
o’dam gio gui’ nam aaprikadir jiim nam bar meejik kam na jix bhai’ tu’ka’m ja nii’idha’,
dilh ja Ai'ok ki'n, nam ba’ jix bhai’ machia’ gu matda’ gio nam jix bhai’ bhaan jum
palhbui'idha’ gui’ na tu’ ja a'mkam fiok nam ba’ tum mamtuxdha’, nam tu ja
dudua’indha’, na tu’ ki'n tu juanda’, nam tu’p tu buada’, na tu’ aixim tu jai’ch, nam
titbiada’ gio nam tu ja mamtuxi’idha’ na jax ja’k tum juan, gio jai’ up. Gio pui’ up, na
silhkam pui’ tu dufia’ nam ba’ tu’ ka’'m ja ni'idha’, cham tu’ pix ja ni’'idha’ gio nam
cham ja kokdada’, dhi’ pik nam cham agree’n pix jabiim xi bo’ji gio no’m ja kokda dai
nam jir u’ub, gio ba’ nam jup dufia’ nam jax ja’k soo’'mdha’ gio nam tu’ ka'n tigia’ no’
jix 'imuk, xi Alidhat gui’ nam tu’ bhaan jix maati’ nam jir jaroi'dha’.

Na ji'x jir meejik, gu g¢’gér pue’mlos gio munisiipios jup dufia’ am nam jax ja’k jix bhai’
bhaan tu juana’ dhi’ na tu’ tu a’'mkam fiok nam ya’ jum a’ga dhi G¢” u’'uan meejik kam
na pai’ tu daa nam jax ja'k kioka’ gio na tum buada’ na ba’ dhi’ ki'n mai’n bua gui’ na
tijfdilhka’n, nam tu’ pix chinii’iidha’ gio nam cham ja nii’idha’ no’ pui'fi ja bua gu
pue’mlos gio nam pai’ tu oi’'dha’ gu o’dam gio gui’ nam aaprikadir jiim nam bar meejik
kam.

Bhai’ na pai’ biix tu daaxix jum aa’ nam jup dufia’ na jax ja’k gio na tu’ ki'n silhkam jum
respetaarda’ gio nam bhaan jum palhbui’fidha’ gui’ na ja a’'mkam fAiok gu pue’mlos gio
komunidaades o’dam gio afromexicanas nam ya’ ja a'ga dhi’ii ka’m dhi G¢’kam U’uan.

Gu uv’uan na pai’ tu daaxix nam jax ja’k gu buada’ gu g¢’gér pue’mlos jup dufia’ am na
jax ja’k gio na tu’ ki'n silhkam jum nuuka’nda’ biix nat j’'k ya’ ba tum dai bhaan dhi
artikulo, mi’ ja’p nam jax chu juan.

Nam cham mui’ tanolh juruidha’

Ma'n.- Dhi’fii nat ya’ pui'fii ba tii gu g¢’kam bax bhaai’ka’ na bhaan pui’ ba tum dudia’
buigidhak dir na pai’dhuk mu tum mattuda’ mi’ na pai’dhir mu Tum mattu’n ya’ Meejik kam.

Gook.- Na pai’dhuuk dir bax bhaai’ na bhaan pui’ ba tum dufia’ Nat jax chii gu g¢’kam,
ja’k jum u’ am biix gui’ nam cham pui’fii ja’k jiim nat jax ya’ ba tum dai bhaan dhi’ Nat jax ba
tii gu g¢’kam.

Baik.- Bhai’ nam pai’ tu juan gui’ nam jir diputaados gio gu senadoores, na ji'k jix ma’n
chamaam o'm daman maakob o’'m tanolh ba jurnia’, na mi'dhir mui’ jim ja’kkulhdha' na
pai’dhuuk dir bax bhaai’ka’ na bhaan pui’ tum duiia’ dhi’ nat jax ba Tii gu g¢’kam, jum aa’ na
ua’naiji pui’ chii'ya’ biix na jax chu daaxix bhaan dhi’ puchu’m gio nax bhai’ dhufia’ gui’ na jax
ba tu daaxix puchu’'mka’m, na pui’fii ja’k dufiia’ na jax dhi’ ka’m dhi nat ya’ni jax ba tii gu
g¢’kam.

Maakob.- Bhai’ na pai’dhir bhan tum juan jum aa’ na makam dufia’ gui na jax ja’k tu
daaxix na jax ja’k jix bhaai’ na pui’ tum dufiia’, nam ba’ silhkam nii’idha’ gio nam bhaan pui’
tu buada’ gui’ na tu’ ja a’'mkam fiiok gu pue’mlos gio nam pai’ tu kio gu o’dam gio gui’ nam
aaprikadir jiim nam bar meejik kam nam dhi'fii ka’'m ya ja aa’; dhi’ na biip#’, na jtk ma'n jix



chamam dama’n jixum makob o’'m ba jurnia’ na mui’ jim ja’kkulhdha’ na pai’'dhuk dir pui’ ba
tum buada’ dhi’ jax chu daaxix na ya’'m a’ga nat pai’ jax ba Ti’ gu g¢’kam.

Jix chamaam.- Gu g¢’ggrkam bix baikap dir, mi’ nam jaxchu’m ka’'m tu juan, jum aa’ nam
jix bhai’ echkada’ na jax ja’'k tu daaxix na ba’ silhkam pui'fii ja’k tutui’ka’ nam dilh pui’ tu bua
na jax ja’k jix chu maat gu pue’mlos gio komunidaades o’dam gio afromexicanas, bhaan na
jax ja’k aagix nam maap jup tui’ka’ gu pue’mlos na ya’ jum a’ga dhi’ ka’'m dhi G¢’kam u’uan,
gio pui’ up na mit pui’ ba tii nam jir ja’tkam nam bia’ na tu’ ja a’'mkam fiiok gio ba’ na tu’ jum
a’ nam jax buada’ na gu’ jix bhaai’ nam jax dhuuk dilh jum palhbuidha’ gio nam gammiji ja
respetaarda’ gui’ na tu’ ja a’'mkam fiok; dhi’ nat biipi'dir pui’ bam tii, na j'k ma’n jix cham
daman maakob o’'m tanolh ba jurnia’, na mui’ jim ja’kkulhdha’ na pai’'dhuukdir bax bhaai’ na
bhaan pui’ tum dufia’ pui’ nat jax ba T gu g¢’kam.

Jixum ma’n.- Na ji’k jugia’ gu tumifi bhaan dhi’ na makam jum dudiim nat jax Chii gu
g¢’kam pui’ tum dufia’ dhi’ ki'n gu tumifi gui’ nam bhai'dhir bha aaga’ na dai dhi’ puchu’'m
ki'n pui’ tum dufia’ gui’ nam pai’ tu Juan gu Diputaados mi’ nam jax chu bia’ gu tumif gui’
nam tu nanki’'i na ji'k jum aagidha’; no’ makam jum duu bhai’ na pai’ tu juan gui’ nam tu
maak gu tumifi, jum aa’ na ja namkidhaiji pui’ ja’k tu duiia’ bhaan na ax chu daaxix no’ bhaan
jix bhai’ nam pui’ tum dufiia’, dhi’ ki'n ba’ cham bhaai’ka’ nam jai’p na ja makia’ gu tumifi dhi’
dhi oidha’.

Jixum baik. Gu oi'm g¢’kam Meejik kam pui’ chii’ya’ na dhi’hi u’uan jir biixi’A dhi’ nat ya’
tum dai bhaan dhi u’'uan nat jax ba Chii gu g’kam gu ja fii'ok ki'n jum ua’na’ gu pue’mlos gio
na tu chifiia’ nam nai’ tu mattuda’i.

Jixum maakob.- Nam ba’ jix maatit kaiya’ dhi’ nat ya’ ba tum dai dhi’ii ka’'m nat jax Chii
gu g¢’kam, xim niidhat na jax mi’m kai’ch na pai’ gu G¢’kam U’uan na pai’ tu Daaxix na jax
ja’k tum buada’ mija’p Pue’mlos nam maap jup tu’i’ Meejik kam gio na jax ja’k tu daaxis nam
tui’ka’ jabim gu dirapdir gu meejik kam bhaan dhi’ puchu’m na jai’ mi baaxka’ gu Meejik, gio
nam tu’ ilhi'idha’ nam aa’.

G¢’ kii Meejik, 29 bhaan gu septiembre 2024 bhaan gu oidha’.- Sen. Gerardo Fernandez
Norofia, G¢’kam.- Dip. Ifigenia Martha Martinez y Hernandez, G¢’kam.- Sen. Veronica
Noemi Camino Farjat, Secretaria.- Dip. Nayeli Arlen Fernandez Cruz, Secretaria.-
Rubricas.”

Bhaan pui’ tu dufiiim na jax jum kai’ch mi’ na pai’ gu taak | mi’ na pai’ gu Artiikulo 89 mf’
kam na pai’ gu g¢’kam U’uan ya’' na pai’ gu Pue’mlos nam Maap jup tu’i’ Meejik kam, gio na
ba’ nai’ tum mattuda’ gio nam nii'fidha’, mu tu maak ifi ua’fixim Dhi’ u’'uan nat pai’ jax bam
Ti, ya’ na pai’ kitk gu oi'm g¢’kam Meejik kam, ya’ G¢’ kii Meejik, bhaan 30 gu septiembre
2024 bhaan gu oidha’.- Andrés Manuel Lopez Obrador.— Na jax ja’k pirmar.— Gui’ na pai’
dhir tum juan na ba’x bhai’ tu chui’ka’ gu Meejik, Luisa Maria Alcalde Lujan.- Na jax ja'k
pirmar.



